Risalah Maklumat Ubat untuk Pengguna (RiMUP)

HADOL-5 TABLETS

Haloperidol (5mg)

Apakah kegunaan Hadol-5 Tablets
Haloperidol adalah bahan aktif untuk
Hadol-5 Tablets. la diindikasikan
untuk:

e Gangguan psikotik -
menguruskan manifestasi
gangguan psikotik akut dan
kronik termasuklah skizofrenia,
keadaan mania, psikosis yang
disebabkan oleh ubat seperti
psikosis steroid. la mungkin
berguna  dalam  pengurusan
pesakit agresif dan kerunsingan
termasuklah  pesakit  dengan
sindrom otak kronik atau terencat
akal.

e Sindrom Gilles de la Tourette
(suatu keadaan yang
menyebabkan seseorang
menghasilkan bunyi dan
pergerakan pantas secara
berulang dan tidak dapat dikawal)
— untuk kawalan tics dan suara
sindrom Tourette kanak-kanak
dan orang dewasa.

Bagaimana Hadol-5 Tablets

berfungsi

Haloperidol berfungsi pada sistem

saraf pusat dengan bertindak ke atas

bahan kimia di dalam otak untuk
menghasilkan tindakan antipsikotik.

Sebelum mengambil Hadol-5
Tablets

Bila tidak boleh mengambil

¢ Sekiranya anda  mempunyai

depresi Sistem Saraf Pusat dan
penyakit Parkinson’s.

¢ Sekiranya anda mempunyai
hipersensitiviti (alergi) terhadap
Haloperidol atau sebarang
kandungannya.

Sebelum mula mengambil

Anda harus beritahu doktor sekiranya:

¢ Anda mempunyai alahan terhadap
mana-mana ubat yang telah
diambil  sebelum ini  untuk
merawat keadaan semasa anda.

¢ Anda hamil, cuba untuk hamil
atau sedang menyusukan anak.

¢ Jika anda mempunyai penyakit
hati atau jantung, konwvulsi dan
jika anda seorang warga tua.

Jika mengambil ubat-ubat lain

Sila beritahu doktor dan ahli farmasi
anda  sekiranya anda  sedang
mengambil mana-mana ubat lain
termasuklah tonik herbal, pelengkap
tambahan dan ubat yang dibeli tanpa

preskripsi. Ubat-ubat berikut
mempunyai interaksi dengan
Haloperidol:

e Depresan Sistem Saraf Pusat
seperti opiate, ubat tahan sakit,
barbiturat, ubat sedatif lain, ubat
bius atau alkohol — Hadol akan
mempertingkatkan kesan ubat-
ubatan ini.

e Lithium — sindrom ensefalopatik
akut (gangguan atau penyakit
otak) pernah terjadi.

e Phenidione, sejenis ubat
pencairan darah — Haloperidol
pernah dilaporkan mengurangkan
kesan pencairan darah.

e Agen antikolinergik dan
antiparkison —  meningkatkan
tekanan dalam mata.

e  Methyldopa - demensia
(kehilangan ~ fungsi  mental)
pernah dilaporkan.

Cara menggunakan Hadol-5
Tablets

Guna ubat ini seperti yang diberitahu
oleh doktor anda. Anda harus
menyemak dengan doktor atau ahli

farmasi sekiranya anda tidak pasti.

Berapa banyak harus digunakan

Orang Dewasa: 1.25mg-2.5mg dua
hingga tiga kali sehari pada mulanya,
dos diubahsuai dengan perlahan
seperti yang diperlu dan ditolerasikan.
Had maksimum : 100mg sehari.

Orang tua/lemah: Pada mulanya,
setengah daripada dos orang dewasa,
dos ditingkatkan dengan perlahan
seperti yang diperlu dan ditolerasikan.

Bila perlu digunakan

Doktor akan menentukan bila adalah
sesuai untuk anda menggunakan
Hadol-5 Tablet mengikut keadaan
anda. la hendaklah diambil secara oral
dengan segelas air.

Berapa lama perlu digunakan
Terus guna Hadol-5 Tablet sepanjang
mana doktor syorkan.

Sekiranya anda TERLUPA UNTUK

MENGAMBIL

e Sekiranya anda terlupa satu dos,
ambil dos itu dengan segera
sebaik sahaja teringat.

e Tetapi, sekiranya telah hampir
masa untuk dos berikutnya,
abaikan dos yang terlepas.

e Jangan mengambil dos berganda
untuk menggantikan dos yang
dilupa.

Sekiranya anda mengambil
berlebihan (terlebih dos)
Simptom-simptom  berlebihan  dos
mungkin  merupakan  kesan-kesan
sampingan yang diperbesarkan. Anda
akan  kelihatan  koma  dengan
kesukaran bernafas dan tekanan darah
rendah yang cukup serius untuk
menghasilkan keadaan serupa kejutan.
Pengguna adalah dinasihatkan untuk
pergi ke hospital terdekat sekiranya
terlebih dos berlaku.

Semasa menggunakan Hadol-5
Tablets

Perkara yang perlu dilakukan
Sekiranya anda  hamil  semasa
mengambil Hadol-5 Tablets, sila
beritahu doktor anda.

Perkara yang tidak boleh dilakukan

Jangan beri Hadol-5 Tablets kepada
sesiapa  pun, walaupun mereka
mempunyai keadaan atau simptom
yang sama seperti anda . Doktor anda
telah  mempreskripsikan ~ Hadol-5
Tablets untuk anda dan keadaan anda.

Perkara yang perlu diberi perhatian
Elakkan aktiviti yang memerlukan
kewaspadaan mental.

Kesan-kesan sampingan

Seperti  kebanyakan ubat, Hadol-5

Tablets juga mempunyai kesan

sampingan walaupun bukan semua

orang yang mengalaminya. Berikut
adalah  kesan sampingan  yang
mungkin terjadi:

e Reaksi ekstrapirimidal: sering
terjadi terutamanya pada
beberapa hari pertama terapi.
Simptom termasuklah simptom-
simptom parkinsonian,
kegelisahan, agitasi, pergerakan
tidak biasa, seperti tangan dan jari
bergetaran dan bergoyang,
pergerakan badan yang
berpusing.

o Kesan-kesan sistem saraf lain:
tidak dapat tidur, gelisah,
perasaan amat gembira, agitasi,
mengantuk, kurang bersemangat,
letih, sakit kepala, keliru, vertigo
dan sawan.

e Kesan hematologik/darah:
peningkatan atau  penurunan
bilangan  sel darah  putih,
penurunan bilangan sel darah
merah dan jarang berlaku,
penurunan bilangan sel darah
putih  jenis tertentu secara
mendadak yang menyebabkan
demam tinggi akut.

e Kesan Metabolik dan Endokrin:
galaktoria ~ (rembesan susu
payudara pada lelaki atau wanita
yang tidak menyusukan anak),
sakit pada payudara, pembesaran

buah dada yang tidak normal
pada lelaki, keinginan seks
meningkat, ketidakupayaan untuk
berhubungan seks (mati pucuk),
paras gula tinggi atau rendah dan
paras garam rendah di dalam
darah.

e Kesan sampingan lain
termasuklah kadar jantung yang
cepat, tekanan darah rendah atau
tinggi, kekuningan pada kulit dan
putih mata (jaundis), reaksi kulit
termasuklah ruam dan sensitif
terhadap matahari.

Sekiranya mana-mana kesan
sampingan menjadi serius, atau anda
mempunyai kesan sampingan yang
tidak disenaraikan dalam risalah ini,
sila beritahu doktor atau ahli farmasi
anda.

Berjumpa dengan doktor atau ahli
farmasi anda jika anda was-was atau
untuk maklumat selanjutnya.

Anda bolen melaporkan sebarang
kesan sampingan atau kesan advers
terus kepada Pusat Pemantauan Kesan
Advers Ubat Kebangsaan melalui No.
Tel: 03-78835550, atau laman web
npra.moh.gov.my  (Public—>
Reporting Medicinal Problems/ Side
Effects/ AEFI/ Vaccine Safety).

Cara penyimpanan dan pelupusan
Hadol-5 Tablets

Cara penyimpanan

Jangan menggunakan ubat ini selepas
tarikh tamat tempoh yang dinyatakan
pada bungkusan. Tarikh tamat tempoh
merujuk kepada hari terakhir bulan
tersebut.

Simpan di bawah suhu 30°C dalam
bekas yang ditutup rapat. Lindungi
daripada cahaya dan kelembapan.
Jauhi dari kanak-kanak.

Pelupusan
Ubat-ubatan tidak harus dilupuskan

melalui sisa air atau sisa isi rumah.
Tanya ahli farmasi anda cara-cara
pelupusan ubat-ubatan yang tidak lagi
diperlukan. Langkah-langkah ini akan
membantu melindungi alam sekitar.

Maklumat lanjut

Rupa dan warna Hadol-5 Tablets
Tablet ini berwarna hijau, berbentuk
bulat dan leper, dengan garisan skor,
diameter 7mm dengan tanda ‘MPI’.

la dibekalkan dalam pek blister 100 x
10’s.

Bahan-bahan kandungan

¢ Setiap tablet mengandungi 5mg
bahan aktif, Haloperidol.

¢ Bahan-bahan lain adalah seperti
laktosa, kanji jagung,
microcrystalline cellulose pH101,
kanji ubi, magnesium stearate,
sodium lauryl sulphate dan
sodium copper chlorophyllin.

MAL NO: MAL19985188A

Pengilang dan
Pendaftaran Produk
Malaysian Pharmaceutical Industries
Sdn. Bhd.

Plot 14, Lebuhraya Kampung Jawa,
11900 Bayan Lepas, Penang,
Malaysia.

